
20 դեկտեմբերի 2012 թվականի  N             -Ն

ՀԱՅԱՍՏԱՆԻ    ՀԱՆՐԱՊԵՏՈՒԹՅԱՆ   2012 ԹՎԱԿԱՆԻ   ՊԵՏԱԿԱՆ  ԲՅՈՒՋԵՈՒՄ
 ԵՎ  ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2011   ԹՎԱԿԱՆԻ
 ԴԵԿ​ՏԵՄԲԵՐԻ 22-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ
 ԵՎ «ԱՋԱԿՑՈՒԹՅՈՒՆ ՇԻՐԱԿԻ ՄԱՐԶԻ ՀԱՄԱՅՆՔՆԵՐԻՆ» ԲԱՐԵԳՈՐ-
ԾԱԿԱՆ ՀԻՄՆԱԴՐԱՄԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ 
---------------------------------------------------------------------------------------------------------------
Հայաստանի Հանրապետության Շիրակի մարզի Գյումրի քաղաքային համայնքի բնականոն գործունեությունն ապահովելու նպատակով, ինչպես նաև ղեկավարվելով «Հայաստանի Հանրապետության 2012 թվականի պետական բյուջեի  մասին» Հայաստանի Հանրա​պե​տու​թյան օրենքի 11-րդ հոդվածի 16-րդ կետով՝ Հայաստանի Հանրապետության կառավարությունը   ո ր ո շ ու մ  է.
1. Հայաստանի Հանրապետության 2012 թվականի պետական բյուջեում և Հայաստանի Հանրապետության կառավարության 2011 թվականի դեկտեմբերի 22-ի «Հայաստանի Հանրա​պետության 2012 թվականի պետական բյու​ջեի կատարումն ապահովող միջոցառումների մասին» N 1919-Ն որոշման մեջ  կատարել փոփոխություններ` համաձայն հավելվածի:
2. Հայաստանի Հանրապետության 2012 թվականի պետական բյուջեով Հայաստանի Հանրապետության Շիրակի մարզի Գյումրի քաղաքային համայնքի բնականոն գործունեու​թյունն ապահովելու նպատակով «Աջակցություն Շիրակի մարզի համայնքներին» բարե​գոր​ծական հիմնադրամին 2012 թվականին հատկացնել 300,000.0 հազ. դրամ (բյուջետային ծախսերի տնտեսագիտական դասակարգման «Ներքին վարկեր և փոխատվություններ» հոդվածով):
3. Հայաստանի Հանրապետության ֆինանսների նախարարին՝  սույն որոշման 2-րդ կետով հատկացված գումարը «Աջակցություն Շիրակի մարզի համայնքներին» բարե​գործական հիմնադրամին տրամադրել վարկային պայմանագրի հիման վրա՝ տարեկան 0,1 տոկոս դրույքաչափով  և առանց պարտավորության կատարման ապահովման միջոցի` 1 տարի մարման ժամկետով:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
 ՎԱՐՉԱՊԵՏ





     Տ. ՍԱՐԳՍՅԱՆ

          2012 թ. դեկտեմբերի
                   Երևան
             Հավելված 

     ՀՀ կառավարության 2012 թվականի







          դեկտեմբերի 20 -ի N            - Ն որոշման
«Հայաստանի  Հանրապետության 2012 թվականի պետական բյուջեի մասին» Հայաստանի Հանրապետության օրենքի N 4 հավելվածի N 1 աղյուսակում ԵՎ Հայաստանի Հանրապետության կառավարության
 2011 թվականի դեկտեմբերի 22-ի N 1919-Ն որոշման N 1 հավելվածի N 1 աղյուսակում կատարվող փոփոխությունները
                                                                                         (հազ. դրամ)
	Պետական բյուջեի դեֆիցիտի ֆինանսավորման աղբյուրներն ու դրանց տարրերի անվանումները
	Ցուցանիշների փոփոխությունը

(բյուջետային մուտքերի ավելացումը նշված է դրական նշանով, իսկ ելքերի ավելացումը` փակագծերում)



	
	տարի

	  ԸՆԴԱՄԵՆԸ
	                             -   

	այդ թվում՝
	 

	Ա.Ներքին աղբյուրներ-ընդամենը
	                             -   

	այդ թվում՝
	 

	2. Ֆինանսական զուտ ակտիվներ
	                             -   

	այդ թվում՝
	 

	2.3. Ելքերի ֆինանսավորմանն ուղղվող 2012 թվականի  տարեսկզբի ազատ մնացորդի միջոցներ
	                300,000.0 

	2.4.Վարկերի և փոխատվությունների տրամադրում
	               (300,000.0)

	որից`
	 

	«Աջակցություն Շիրակի մարզի համայնքներին» բարեգործական հիմնադրամ
	                (300,000.0)


  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ  ԱՇԽԱՏԱԿԱԶՄԻ

   
        ՂԵԿԱՎԱՐ 





  Դ. ՍԱՐԳՍՅԱՆ
Nrk840
Nrk840
Nrk840

